
«ԵՐԳՈՂ ՀԱՅԱՍՏԱՆ» ԵՐԳՉԱԽՄԲԱՅԻՆ ԱՐՎԵՍՏԻ ՄԱՆԿԱՊԱՏԱՆԵԿԱՆ ՀԱՆՐԱՊԵՏԱԿԱՆ 9-ՐԴ ՄՐՑՈՒՅԹԻ ԿԱԶՄԱԿԵՐՊԱԿԱՆ ՀԱՆՁՆԱԺՈՂՈՎ ՍՏԵՂԾԵԼՈՒ, ԴՐԱ ԱՆՀԱՏԱԿԱՆ ԿԱԶՄԸ ԵՎ ՄՐՑՈՒՅԹԻ ԱՆՑԿԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2003 թվականի սեպտեմբերի 11-ի N 1298-Ն որոշմամբ հաստատված Հայաստանի Հանրապետության մշակույթի նախարարության կանոնադրության 14-րդ կետի 4-րդ ենթակետով՝
Հ Ր Ա Մ Ա Յ Ո Ւ Մ  Ե Մ`
1. Ստեղծել «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի կազմակերպական հանձնաժողով և հաստատել դրա անհատական կազմը` համաձայն N 1 հավելվածի: 
2. Հաստատել «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի անցկացման կարգը` համաձայն N 2 հավելվածի:
3. Մրցույթի իրականացման աշխատանքների հսկողությունը վերապահել նախարարության աշխատակազմի ժամանակակից արվեստի վարչության պետ                     Ա. Ղազարյանին:
4. Սույն հրամանի կատարման հսկողությունը վերապահել նախարարի տեղակալ          Ա. Պողոսյանին:


                       ՆԱԽԱՐԱՐ՝                                               Ա. ԱՄԻՐՅԱՆ
Հավելված N 1
ՀՀ  մշակույթի նախարարի
2016 թ.          -ի N      Ա  հրամանի
ԱՆՀԱՏԱԿԱՆ ԿԱԶՄ
«ԵՐԳՈՂ ՀԱՅԱՍՏԱՆ» ԵՐԳՉԱԽՄԲԱՅԻՆ ԱՐՎԵՍՏԻ ՄԱՆԿԱՊԱՏԱՆԵԿԱՆ ՀԱՆՐԱՊԵՏԱԿԱՆ 9-ՐԴ ՄՐՑՈՒՅԹԻ ԿԱԶՄԱԿԵՐՊԱԿԱՆ ՀԱՆՁՆԱԺՈՂՈՎԻ
	
	

	Դավիթ Ղազարյան
 (նախագահ)


	«Հայաստանի երաժշտական ընկերություն» հասարակական կազմակերպության նախագահ, Երևանի Կոմիտասի անվան պետական կոնսերվատորիայի ռեկտորի խորհրդական, պրոֆեսոր (համաձայնությամբ)



	
	

	Ռուզաննա Ստեփանյան 

Քրիստինե Շերոյան

Նաիրա Հարությունյան
	ՀՀ մշակույթի նախարարության ժամանակակից արվեստի վարչության գլխավոր մասնագետ, Երևանի Կոմիտասի անվան պետական կոնսերվատորիայի դոցենտ
Խմբավար, «Հայ երգչախմբային դիրիժորների ասոցիացիա» հասարակական կազմակերպության   նախագահ (համաձայնությամբ)


Երևանի քաղաքապետարանի աշխատակազմի հանրակրթության վարչության դպրոցական բաժնի գլխավոր մասնագետ (համաձայնությամբ)

	
	Ք

	Ամալյա Ամյան

(պատասխանատու քարտուղար)  


	«Հայաստանի երաժշտական ընկերություն» հասարակական կազմակերպության ավագ մասնագետ (համաձայնությամբ)




Հավելված N 2
ՀՀ  մշակույթի նախարարի
2016 թ.          -ի N      Ա  հրամանի
Կ Ա Ր Գ
«ԵՐԳՈՂ ՀԱՅԱՍՏԱՆ» ԵՐԳՉԱԽՄԲԱՅԻՆ ԱՐՎԵՍՏԻ ՄԱՆԿԱՊԱՏԱՆԵԿԱՆ ՀԱՆՐԱՊԵՏԱԿԱՆ 9-ՐԴ ՄՐՑՈՒՅԹԻ ԱՆՑԿԱՑՄԱՆ
1. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգը սահմանում է «Երգող Հայաստան» երգչախմբային արվեստի մանկապատանեկան հանրապետական 9-րդ մրցույթի (այսուհետ՝ մրցույթ) կազմակերպման և անցկացման ընթացակարգը:
2. Մրցույթը կազմակերպվում է Հայաստանի Հանրապետության մշակույթի նախարարության, Երևանի քաղաքապետարանի, «Հայաստանի երաժշտական ընկերություն» հասարակական կազմակերպության և «Հայաստանի փոքրիկ երգիչներ» ասոցիացիայի կողմից:
2. ՄՐՑՈՒՅԹԻ ԱՆՑԿԱՑՄԱՆ ՊԱՅՄԱՆՆԵՐԸ
3. Մրցույթին կարող են մասնակցել Հայաստանի Հանրապետության, Արցախի և Ջավախքի հանրակրթական, երաժշտական և արվեստի դպրոցների, մանկապատանեկան ստեղծագործական կենտրոնների, հայորդյաց տների, մշակութային կազմակերպությունների մանկապատանեկան երգչախմբերը: Մրցութային հանձնաժողովի (ժյուրիի) կազմում ընդգրկված դիրիժորների և խմբավարների ղեկավարությամբ գործող երգչախմբերը չեն կարող մասնակցել մրցույթին:

4. Մրցույթն անցկացվում է երկու փուլով և ավարտվում գալա համերգով:

5. Երգչախմբերի միջև մրցույթն անցկացվում է 2 կարգով.
1) կարգ Ա - երաժշտական և արվեստի դպրոցների երգչախմբեր: Այս կարգում մրցույթն անցկացվում է տարիքային  2 խմբում`


 ա. փոքրերի երգչախումբ` 7-11 տարեկան,


բ. մեծերի երգչախումբ` 12-16 տարեկան:

2) կարգ Բ - հանրակրթական դպրոցների, մանկապատանեկան ստեղծագործական կենտրոնների, հայորդյաց տների, մշակութային և հասարակական կազմակերպությունների երգչախմբեր:

6. Առաջին փուլ - անցկացվում է մրցույթի ժյուրիի ներկայությամբ՝ Հայաստանի Հանրապետության մարզերում, Վրաստանի Սամցխե-Ջավախեթի մարզում, ԼՂՀ-ում և Երևանում: Առաջին փուլի արդյունքներով ընտրվում են երկրորդ` եզրափակիչ փուլին մասնակցելու իրավունք ստացած երգչախմբերը:

7. Երկրորդ փուլ - անցկացվում է Երևանում` Հայաստանի երաժշտական ընկերության դահլիճում` առաջին փուլի արդյունքում ընտրված երգչախմբերի մասնակցությամբ: 

8. Մարզերից ժամանած երգչախմբերն իրենք են հոգում ճանապարհածախսն ու կեցության հետ կապված ծախսերը:

3. ՄՐՑՈՒՅԹԻ ԱՆՑԿԱՑՄԱՆ ԺԱՄԿԵՏՆԵՐԸ

9. Առաջին փուլն անցկացվելու է 2017 թվականի մարտի 25-ից ապրիլի 10-ը:

10. Երկրորդ փուլն անցկացվելու է 2017 թվականի ապրիլի 29-ին, 30-ին:

11. Գալա համերգը կկայանա «Արամ Խաչատրյան» համերգասրահում, 2017 թվականի մայիսի 6-ին:

4. ՄՐՑՈՒՅԹԻ ՀԱՅՏԵՐԻ ՆԵՐԿԱՅԱՑՄԱՆ ԿԱՐԳԸ
12. Մասնակցության հայտերն (հայտի ձևը կցվում է) ընդունվում են մինչև 2017 թվականի մարտի 15-ը՝ Հայաստանի Հանրապետության մարզպետարանների, Վրաստանի Սամցխե-Ջավախեթի մարզի, ԼՂՀ մշակույթի և երիտասարդության հարցերի նախարարության կրթության և մշակույթի վարչություններում, Երևանում` Հայաստանի Հանրապետության կրթության և գիտության նախարարության և քաղաքապետարանի կրթության և մշակույթի վարչություններում:
13. Հայտերը ներկայացնում են կազմակերպության ղեկավարը (տնօրենը) և խմբավարը: 

14. Ներկայացված հայտերը փոխանցվում են «Հայաստանի երաժշտական ընկերություն» հասարակական կազմակերպությանը: 

15. Հայտերում նշվում է այն կազմակերպության հասցեն և անվանումը, որի ենթակայությամբ գործում է երգչախումբը, խմբավարի, կոնցերտմայստերի անունը, ազգանունը, տեղեկույթ երգչախմբի վերաբերյալ և ներկայացվելիք երկացանկը:
5. ՄՐՑՈՒՅԹԻ ՄՐՑԱՆԱԿԱՅԻՆ ՖՈՆԴԸ
16. Երգչախմբերի համար նախատեսված են առաջին, երկրորդ, երրորդ կարգի մրցանակներ Ա և Բ կարգերում (Ա խմբի համար՝ տարիքային 2 խմբերին առանձին-առանձին): 

17. Մրցանակները շնորհվում են երգչախմբերին և տրվում են կազմակերպություններին 

(ում ենթակայությամբ գործում է երգչախումբը):

18. Խրախուսական մրցանակները նախատեսված են հետևյալ անվանակարգերում` 

1)  Լավագույն խմբավար

2)  Լավագույն կոնցերտմայստեր

3)  Պարտադիր ստեղծագործության լավագույն կատարում (երեք անվանակարգերի համար):
19. Հատուկ մրցանակներ կարող են սահմանվել այլ կազմակերպությունների, գործարարների և ձեռնարկատերերի կողմից:
20. Ժյուրիին վերապահված է որևէ մրցանակ չշնորհելու, ինչպես նաև ձայների մեծամասնությամբ մրցանակը կիսելու իրավասությունը:

6. ՄՐՑՈՒՅԹԻ ԾՐԱԳԻՐԸ

21. Մրցույթի մասնակիցները պետք է ներկայացնեն 3 ստեղծագործություն, որոնցից մեկը` պարտադիր: Ծրագրի տևողությունը պետք է լինի ոչ ավել, քան 10 րոպե:

22. Ա կարգում հանդես եկող երգչախմբերի կատարման համար պարտադիր ստեղծագործություններն են` 

1)  փոքրերի երգչախմբի համար` կոմպոզիտոր Ստեփան Շաքարյանի «Մասրենի» խմբերգը (երկձայն)՝ դաշնամուրի նվագակցությամբ),
2)  մեծերի երգչախմբի համար` կոմպոզիտոր Վարդ Մանուկյանի «Լուսաբացի ղողանջներ» խմբերգը (եռաձայն)՝ առանց նվագակցության:
23. Բ կարգում հանդես եկող երգչախմբերի կատարման համար պարտադիր ստեղծագործությունն է` կոմպոզիտոր Վարդան Աճեմյանի «Դպրոց» խմբերգը (երկձայն)՝ դաշնամուրի նվագակցությամբ:
24. Հայտում ներկայացված մրցույթի ծրագիրը և ստեղծագործության կատարման հաջորդականությունը փոփոխման ենթակա չեն:

25. Մրցույթում կատարվող ստեղծագործությունների նոտաները (խոսքի և երաժշտության հեղինակների անունների առկայությամբ)՝  ելույթից առաջ պետք է ներկայացվեն ժյուրիին: 
                                                     





Ձև 1

ՀԱՅՏ

«Երգող Հայաստան» մանկապատանեկան երգչախմբերի

հանրապետական    9-րդ մրցույթի անցկացման

1. Երգչախմբի գործելու վայրը, հեռախոսը ------------------------------------------------------------------------------  
 / մարզ, քաղաք, գյուղ /
-----------------------------------------------------------------------------------------------------------------------------------------------------------
8. Կազմակերպության  անվանումը ---------------------------------------------------------------------------------------
 /երգչախմբի ենթակայությունը /

 -------------------------------------------------------------------------------------------------------------------------------------------
3. Երգչախմբի ղեկավարի անունը, ազգանունը-------------------------------------------------------------------------
4. Կոնցերտմայստերի անունը, ազգանունը-------------------------------------------------------------------------------
5. Տեղեկույթ երգչախմբի մասին ---------------------------------------------------------------------------------------------
--------------------------------------------------------------------------------------------------------------------------------------------
--------------------------------------------------------------------------------------------------------------------------------------------
/մրցույթին մասնակցելու կարգը, տարիքային խումբը, երգիչների թիվը,  ստեղծման տարեթիվը/

6. Մրցույթի ծրագիրը ------------------------------------------------------------------------------------------------------------
------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------

                               Կազմակերպության տնօրեն`--------------------------------------------

                               Երգչախմբի ղեկավար`      ------------------------------------------------

                                                         ,,         ,,  --------------------------------------- 2017 թ.

